
[image: image1.wmf]   







         [image: image2.png]



 UNMIK                                                                                               IPVQ
Institucionet e përkohshme të vetqeverisjes

Privremene institucije samoupravljanja
PROVISIONAL INSTITUTIONS OF SELF-GOVERNMENT
QEVERIA E KOSOVËS/ MINISTRIA E BUJQËSISË, PYLLTARISË DHE ZHVILLIMIT RURAL

VLADA KOSOVA/ MINISTARSTVO POLJOPRIVREDE, ŠUMARSTVA I RURALNOG RAZVOJA

GOVERNMENT OF KOSOVA/MINISTRY OF AGRICULTURE, FORESTRY AND RURAL DEVELOPMENT

Ministri i Ministrisë së Bujqësisë, Pylltarisë dhe Zhvillimit Rural, duke u bazuar në:

Rregulloren e UNMIK-ut nr .2001/9 të datës 15 maj 2001 mbi Kornizën Kushtetuese për Vetëqeverisje të Përkohshme në Kosovë, neni 5.1 pika (n), Rregulloren e UNMIK-ut nr. 2001/19 të datës 13 shtator 2001 mbi Degën e Ekzekutivit të Institucioneve të Përkohshme të Vetëqeverisjes në Kosovë, neni 1.3 pika (d) dhe nenin 4.2 e) të Ligjit për Verërat Nr. 02/ L – 8 të datës 14.10.2005.

Miraton:

UDHËZIM  ADMINISTRATIV  MA -  NR. 11/2006
Për Caktimin  e Kritereve për Marrjen e Mostrave dhe Vlerësimin e Verërave

Neni 1 

Qëllimi
Me këtë Udhëzim Administrativ përcaktohen kriteret  që duhet të aplikohen për marrjen mostrave dhe vlerësimin e verërave, më qëllim të  kategorizimit dhe përcaktimit të prejardhjes gjeografike të verërave.
Neni 2 
1.  Mostrat që merren  për vlerësim duhet të kenë ambalazh prej qelqi më ngjyrë të errët, në volum 1 X 1 litër, nga  4 mostra për secilin tip të verës.

2. Në marrëveshje më prodhuesin mundë te merren  edhe dy mostra të tjera.

3.  Njërën mundët ta ruaj prodhuesi i verës, në raste të rivlerësimit dhe mostra e dytë mundë të shërbej si mostër rezervë gjatë procesit të vlerësimit.

4.  Shishet duhet të jenë të mbyllura me dyllë dhe të  vulosura nga personi zyrtar,

5.  Në shishe vendosen  etiketat me këto të dhëna : data, shifra, tipi i verës, sasia në hektolitra dhe të dhëna tjera ,  nëse mendohet se është e nevojshme.
Neni 3

Të gjitha mostrat e marra  të verërave nga bodrumet i nënshtrohen analizave kimike në Institucionin përkatës të autorizuar nga Ministria e Bujqësisë, Pylltarisë dhe Zhvillimit Rural, në parametrat që kërkohen nga standardet e  Bashkimit Evropian.

Neni 4

Personat zyrtar më rastin e dërgimit të mostrave në Institut i heqin të  gjitha shenjat të cilat kanë të bëjë më subjektin  prodhues apo pronarin e prodhimit, nga i cili është marrë mostra. Mostrave duhet t’i vendoset etiketa e posaçme e cila përmban numrin e evidencës dhe shifrën.

 Neni 5

1.  Nga katër  mostrat e marra për degustim, dy janë për analiza kimike dhe dy për degustim. Nga këto një mostër ruhet  për super analizë, në  institucionin e autorizuar nga Ministria e Bujqësisë, Pylltarisë dhe zhvillimit Rural.

2.   Mostrat ruhen  për super analizë  gjashtë muaj, nga dita e vlerësimit për verërat e tryezës, si dhe dymbëdhjetë muaj  për të gjitha verërat tjera. 

Neni 6

1.   Komisioni vlerësues ( degustues ) emërohet nga Ministri i Bujqësisë, Pylltarisë dhe Zhvillimit Rural, në bazë të nenit 21, 21.3 të Ligjit për Verërat.
Neni 7

1. Komisioni duhet të konstatoj se të gjitha mostrat janë marrë sipas procedurës se paraparë.

2. Shpjegimet për procedurat e marrjes së mostrave i bën personi i autorizuar nga institucioni në të cilin janë kryer analizat ose inspektori që ka asistuar  në marrjen e mostrave. 

Neni 8

Çdo  anëtar i komisionit vlerësues, duhet të njoftohet me rezultatet e analizave kimike, të kryera nga ana e institutit të autorizuar nga Ministria e Bujqësisë, Pylltarisë dhe Zhvillimit Rural, si dhe duhet të konstatoj se mostrat të cilat janë kryer analizat kimike  i përmbushin kriteret  e nevojshme  mbi kualitetin e verërave.

Neni 9

Shifrat e mostrave  dhe të dhënat mbi shifrat e mostrave duhet të jetë plotësisht anonime. 

Neni 10

Vlerësimi i verërave bëhet me poentim  pozitiv nga 0 -20 poena.

Neni 11

Degustimi i verërave bëhet duke vlerësuar këto komponentë:

(1) ngjyrën

(2) kthjelltësinë

(3) aromën  dhe

(4) shijen 

Neni 12

Komponentët e verërave  do të vlerësohen me këto poena:

(1) ngjyra vlerësohet më së shumti me 2 poena
(2) kthjelltësia  vlerësohet më së shumti me 2 poena
(3) aroma vlerësohet më së shumti me   6 poena dhe 

(4) shija  vlerësohet më së shumti me 10 poena
Neni 13

Renditja e mostrave për degustim bëhet në këtë mënyrë:

(1)   fillohet më verërat e lehta, të reja, të plota dhe më të vjetra,

(2)   të bardha,

(3)   roze ( të kuqërremta ) dhe 
(4)   të kuqe.

Neni 14

 Komisioni punon në kushte të cilat mundësojnë që :

(1) vlerësimi të jetë plotësisht anonim,

(2) vlerësimi të kryhet në kushte të qetësisë së plotë,

(3) personat të cilët nuk marrin pjesë në procesin e vlerësimit, rreptësishtë u ndalohet hyrja në dhomën ku bëhet degustimi,

(4) është e ndaluar rreptësishtë pirja e duhanit.

Neni 15

  Ambienti  ku bëhet vlerësimi ( degustimi ) i verërave duhet të ketë:

(1) hapësirë të nevojshëm për secilin anëtar degustues,

(2) ajrosje, temperaturë, lagështi, pastërti të nevojshme dhe pa asnjë lloj arome apo kundërmim.

(3) tryezat e mbuluara më mbulesë të bardhë dhe të pastër.

(4) gotat për vlerësim të verërave të pastra dhe sipas standardeve.
Neni 16

1.  Çdo anëtar i komisionit vlerësues  ka për detyrë që të jetë higjienikisht – aromatikisht në përputhje me rregullat për degustim.

2.  Degustatori duhet të ketë në dispozicion për procesin e degustimit pije dhe ushqim adekuat.

3.  Kryetari i komisionit degustues kërkon pushim pas një ore ose 8 – 10 mostrave të vlerësuara.

4.  Komisioni degustues duhet ta ndërpres  punën nëse një gjë të tillë e kërkojnë më shumë se gjysma e anëtarëve të komisionit.

Neni 17

 Sipas nenit  18.5 paragrafi a, b, c dhe d. të Ligjit për Verëra dhe këtij Udhëzimi Administrativ, verërat do të kategorizohen si:

(1) verëra tryeze,

(2) verëra cilësore dhe 

(3) verëra kulminante

Neni 18

 Në bazë të nenit 17 të këtij Udhëzimi Administrativ si dhe poenave të fituara gjatë vlerësimit nga komisioni për vlerësimin e verërave radhitja e kategorizimit do të jetë:

(1) Verë tryeze             12 .00 deri 15.00 poena

(2) Verë cilësore          15.01 deri  17.50 poena
(3) Verë kulminante      17.51 deri 20.00 poena

Neni 19

Vlerësimi i verërave bëhet duke i mbledhur të gjitha poenat e fituara për një tip të verës  dhe pjesëtohen me numrin e degustatorëve. Nëse vlerësimi i ndonjërit nga anëtarët nuk është i saktë atëherë ai vlerësim nuk pranohet dhe si i tillë nuk hyn ne vlerësimin përfundimtar.  

Neni 20

Organizimi i procesit të degustimit të verërave bëhet nga Ministria e Bujqësisë Pylltarisë dhe Zhvillimit Rural, në bashkëpunim me Institutin Bujqësor të Kosovës në Pejë.

Neni 21

 Organizatori ka për detyrë që:

(1) të siguroj anonimitetin e mostrave gjatë vlerësimit,

(2) hapjen e mostrave ta bëjë në prezencë të anëtarëve të komisionit.

(3) të kryej punët administrative gjatë procesit të degustimit,

(4) të mbledh rezultatet e vlerësimit nga komisioni vlerësues,

(5) të bënë verifikimin e rezultateve, llogarit dhe t’i paraqet rezultatet e vlerësimit,

(6) vlerëson dhe paraqet nëse mendon se është e nevojshme, përsëritja e vlerësimit te mostrës, nëse ka pasur ndryshime te  mëdha në rastin e vlerësimit nga ana e anëtarëve të komisionit, apo ka rrjedhur ndonjë gabim gjatë vlerësimit.

(7) fletëregjistrimet e poentimit, duhet të ruhen dhe arkivohen në Institucionin përkatës.

Neni 22

  Komisioni vlerësues (degustues) ka për detyrë që:

(1) në bazë të analizave të bëjë degustimin e mostrave dhe të japë vlerësimin mbi cilësinë dhe  kategorizimin e verërave sipas tipit.

(2) përpilon procesverbalin me të dhënat e nevojshme ku evidentohen verërat që i plotësojnë kriteret e parapara për nga cilësia dhe  kategorizimi i tyre dhe një kopje e dërgon në MBPZHR – Departamentin e Prodhimtarisë Bimore.

(3) për verërat që nuk i plotësojnë kushtet e nevojshme për cilësinë, komisioni rekomandon masat për përmirësimin, përpunimin e tyre në produkte tjera ose ndalimin e tyre.

(4) Kryen dhe punë të tjera të parapara sipas Ligjit për Verërat.
Neni 23

1. Shpenzimet e komisionit për vlerësimin e verërave mbulohen nga Ministria e Bujqësisë Pylltarisë dhe Zhvillimit Rural.

2. Shpenzimet për rivlerësim eventual i mbulon pala e cila kërkon një gjë të tillë.

Neni 24

Ky Udhëzim Administrativ hyn në fuqi ditën e nënshkrimit.

Prishtinë 02.06.2006                            Zëvendësministri i Ministrisë së Bujqësisë

                                                                        Pylltarisë dhe Zhvillimit Rural 

                                                                                 Tomë  Hajdaraj

                                                                        ____________________

